
 توندوتیژی لە جیهاندا بەرامبەر ئافرەت
ل������ە وڵاتە یەكگرتووەكانی ئەمریكا لەهەر ش������ەش 
خولەكێكدا ئافرەتێك دەس������تدرێژی دەكریتە س������ەر، لە 
ئافریقای باكوور لە رۆژێكدا ش������ەش هەزار ئافرەت لە 
رێگای خەتەنە كردنەوە ئیفلیج دەبێت یان ئاسەوارەكەی 
لەسەر لەش������یان دەمێنێتەوە. لە وڵاتی بەنگلادێش لە 
س������اڵێكدا بە شێوەیەكی زۆر نامرۆڤانە 200ئافرەت بە 
دەستی هاوسەری پێشوو یان خوازبێنە رەت كراوەكانیان 
ئەسید بە دەموچاویاندا دەكرێ و رووخساری جوانیان 

تێكدەچێ.
 لە وڵاتی هیندس������تان زۆرتر ل������ە 7000 ئافرەت 
بە دەس������تی بنەماڵە وخزمەكانیان بەهۆی قسە كردنان 

لەسەرباوانی)جەهیزیە(دەكوژرێن.
 هەموو س������اڵێ لەچی������ن، ئۆكرانی������ا، مۆلداڤیا، 
نایجیریا، بۆرما و تایلەند ژمارەیەكی زۆر لە كچان و 

ئافرەتان وەكو بەندە دەفرۆشرێن.
 لە وڵاتانێكی وەكوو كۆسۆڤۆ،كۆنگۆ،ئەفغانستان، 
روواندا،ئافرەتان وەكو كەرەس������تەی شەڕ كەڵكیان لێ 
وەردەگیرێت و دەس������تدرێژییان دەكرێتە سەر. ئافرەتان 
لە گواتیمالا، ئەفریقای باكوور و مەكس������یك توانای 
كاركرنیان لە ش������وێنە لاڕێكان������دا هەیە، بەڵام لە كارە 
فەرمیی������ەكان بە بیانووی س������كپڕی و منداڵ بوونەوە 
لەس������ەر كارەكانیان دەریان دەك������ەن. لە ئوردون،كوێت و 
عەرەبستانی سعودییە لە مافە سەرەتاییەكانی خۆیان 

وەك������و بەش������داری سیاس������ی و وەرگرتنی 
بەرپرسایەتی گەورەی دەوڵەتی بێبەشن. 
لە زۆرب������ەی وڵاتانی بیابان������ی ئەفریقا 
ئافرەت������ان میراتیان پێ ن������ادرێ و ماڵ و موڵكیان لە 
رێگای یاس������اییەوە دەدرێت بە پی������اوان، واتە ناتوانن 
خاوەنی موڵك بن، بۆ راگرتنی موڵكەكانیان بەناچاری 
و بە شێوەیەكی سوننەتی و نەخوازراو ژیانی هاوبەش 
پێ������ك دێنن، لە بەر ئەوەی ك������ە ئەگەر ناچار بوون لە 
مێردەكانیان جیا ببنەوە یان ت������ەڵاق وەربگرن تەنیا بە 
جلوبەرگ وەكو دارایی ئەو لە ماڵ دەردەكرێن. هێشتا 
كەممان باس كردووە لەو توندوتیژیانەی كە ساڵانە لە 

سەرتاسەری جیهان ئافرەتان رووبەڕووی دەبنەوە.
دەقە یاساییەكان و ئایین لەرابردوودا كاریگەری 

هەبووە لەسەر توندوتیژی
ئاری رەفیق توێژەر و بەڕێوەبەر لە بەرێوەبەرایەتی 
گش������تی بەدواداچوونی توندوتی������ژی دژ بە ئافرەتان 
لەوەزارەت������ی ناوخۆ لەبارەی ئ������ەو توندوتیژییەی ناو 
كۆمەڵگاو بەتایبەت بەئامانج كردنی رەگەزی ئافرەت 
لەم پرۆس������ەیەدا بۆ دوو هۆكاری سەرەكی گەڕاندەوەو 
لەوبارەی������ەوە دەڵێ������ت« توندوتی������ژی كۆمەڵایەتی لە 
كوردس������تان بۆ دوو ه������ۆكار دەگەڕێت������ەوە، هۆكاری 
یەكەم پێ������ی دەوترێ)فاكتەری كەلتووری(كە لەناویدا 
دابونەری������ت و بەهەڵە تەفس������یركردنی دەقەئایینیەكان 
و بێدەن������گ بوون������ی میدیاكانە لەس������اڵانی ڕابردوو، 
بەجۆرێك بێدەنگییان هەڵبژاردبوو لەئاست ئەو هەموو 
ڕەشەكوژیەی لەس������ەر بنەمای رەگەزی رووبەڕووی 

ئافرەتان دەبۆوە، هەروەها ئەو دەقە یاس������اییە كۆنانەی 
كە پێش������تر هەب������وون و زۆر بەئاش������كرا ئافرەتی تێدا 
دەچەوس������ێنرایەوە، بۆ نموونە تا ساڵی 2001 یاسای 
س������زادانی عێراقی تا رادەیەكی زۆر شەرعیەتی داوە 
بە كوش������تنی ئافرەت بە ناوی شووشتنەوەی ناموس 
)غس������ل العار( بەپێی ئەم یاس������ایە ئەگەر ئافرەتێك 
مێ������ردی هەبێت لەناو ماڵ یا ل������ە دەرەوەی ماڵ زینا 
بكات ئەوە لە هەردوو ش������وێن سزا دەدرێت، بەڵام پیاو 
ئەگەر لە دەرەوەی ماڵ زینای كرد ئەوە سزاكەی تەنیا 
لەو شوێنەیە و سزاكەی كەمترەو تەنانەت ئەگەر هاتوو 
لەو كاتەدا ژنەكەی خۆی لەكاتی زینا ببینێ ئەگەرتا 
ژنەكەی خۆشی بكوژێ سزاكەی لە 6 مانگ زیاتر 
نەبوو، واتا وەكو شێوەی)كوش������تنی ئەنقەست( مامەڵە 
لەگەڵ ئ������ەو تاوانە نەدەكرا، هەروەه������ا لەماددەیەكی 
تری هەمان یاس������ادا ڕێگ������ەدراوە بە پیاو كە ژنەكەی 
خۆی )تەمبێ بكا(و لێی بدا ئەگەر هاتوو هەڵەیەكی 
كرد! واتە ئەو یاس������ایانە ئەوەندەی كاریگەری سلبی 
هەبووە ئەوەندە نەبۆتە هۆكارێك بۆ ئەوەی باڵانسێكی 
هاوس������ەنگ ڕابگرن واتە هەردوو س������زا بۆ ئافرەت و 
پیاو یەكسان بێت« ئایین بە هەموو شێوەیەك سوودی 
لێ وەرگیراوە بۆ بەكارهێنان������ی توندوتیژی بەرامبەر 
بە ئافرەت، ئ������اری هەروەها دەڵێت« تاوەكو ئەمڕۆش 
چەندین حاڵەتی مارەبڕین لەس������ەر بێش������كە ماوە یان 
ئاف������رەت ب������ە ئافرەتی گەورە بە بچووك������ی و ئەمانە 
هەمووی ل������ە ڕووی ئاینییەوە مارە ب������ڕاون و جاران 
دیاردە بوون، بەڵام خۆش������بەختانە ئێستا ئەمانە ئەگەر 

نموونەی نەریتی پیاو ســـــــــــــــالاری لەكلتوری كۆمەڵگادا
زاوا لە بوكــــــــــــێ مەدە 

ی  تیژ و ند تو
كردنی  پێشێل  ئافرەتان  بە  دژ 

مافەكانیانە كە ناتوانرێ لە رێگای هیچ 
سیاسەتێك، مەزهەب و فەرهەنگێك بسەلمێندرێ 

یا قەبووڵ بكرێ. توندوتیژی دژ بە ئافرەت ریشەی 
لە فەرهەنگێكی نادروستی جیهانییەوە هەیە كە مافی 
یەكسان بوونی ئافرەت لەگەڵ پیاودا بە گونجاو نازانێ. 
)زاوا لە بووكێ مەدە( یەكێكە لەو گۆرانیانەی كە لە 
دابونەریتێكی  بۆ  كۆنەوە  لە  هەر  ئێمەدا  كۆمەڵگای 
ئەو  بەردەوام  كە  وتراوە  توندوتیژی  هەڵەی 

توندوتیژییە بەشێوەیەكی ئاسایی بەچەندین 
جۆر بەردەوامی هەبووە.          

بوارەكانی ژیانی شیبكاتەوە، چونكە كاریگەری 
لەس������ەر دەروون و مێشك هەیە بۆیە هونەر یەكێكە 
ل������ە پێوەرە گرنگ������ەكان بۆ رۆش������نبیر كردنەوەی 
كۆمەڵگا هونەرمەندی بەتوانا ماموس������تا ئەنوەر 
قەرەداغی دەڵێت« هونەر كاریگەری هەیە لەسەر 
دروس������تكردنی ئەو بابەتە نوێی������ەی كە دێتە ناو 
كۆمەڵگا بەداخەوە لەكوردس������تان بە ئاستێكی تر 
كاری هون������ەری دەكرێت تا ئێس������تا رۆڵی خۆی 
وەكو پێویس������ت نەبینی������وە، چونك������ە زیاتر بۆتە 
بابەتێكی ژیان بەس������ەربردن هەر لە كۆنەوە هونەر 
كاریگەری هەبووە لەس������ەر كۆمەڵگا و هەوڵدراوە 
وشەی سادە بەكاربهێنرێت بۆ گۆڕینی كۆمەڵگا، 
هەندێك گۆرانی هەیە تەمسیل كردنی كۆمەڵێك 
دابونەریتی ناو كۆموڵگای������ە بۆ نموونە گۆرانی 
)زاوا ل������ە بووكێ مەدە( ئ������ەو گۆرانییە بە هۆی 
هەبوونی كەلتوورێكی ناساغی كۆنی ناو كۆمەڵگا 
دروس������ت بووە كە بۆ ئەوە ب������وو زاوا بووك بخاتە 
ژێ������ر كۆنترۆڵی خۆی ئ������ەو گۆرانییەش بۆ ئەوە 
وتراوە كە ئامۆژگاری كومەڵگا بۆ نەهیش������تنی 
ئەو دابونەریتە بۆیە هەوڵدراوە بە ئاوازێكی س������ادە 
بخرێتە ناو كۆمەڵگاوە، ئەنوەر قەرەداغی دەڵێت« 
داواكارم بەرپرسان ئاگادار ببنەوە كە بەشێوەیەكی 
بەرپرسانە مامەڵە لەگەڵ هونەر بكەن و بۆئەوەی 
هون������ەر ل������ە داهاتوومان������دا بتوانێ������ت هەنگاوی 
س������ەركەوتووانە بنێت تاوەكو كاریگەری سەرەكی 

هەبێت بۆ رۆشنبیر كردنەوەی كۆمەڵگا.

هەبێت وەكو حاڵەت هەیە ئەمەش لە رێگای رۆشنبیر 
بوونەوەی خەڵك و ش������یكردنەوە ئایین بەش������ێوەیەكی 
راس������ت و رەوان لەلایەن كەس������انی بەتوان������ا«. ئاری 
پێوایە كە هۆكاری دووەم پێ������ی دەوترێ)پاڵنەرەكانی 
جیهانگیری(كە پەیوەندی بە كاریگەری )میدیاكان، 
ئامێرەكان������ی مۆبای������ل، ئەنتەرنێت(هەروەه������ا لاوازی 
دەزگای )داواكاری گشتی( لاوازی كاری )رێكخراوە 

مەدەنیەكان(و تاد...
 ئاری پێوایە بۆ نەهێش������تنی یا كەمكردنەوەی ئەو 
دیاردەیە پێویس������تە راگەیاندن������ەكان رۆڵیان هەبێت كە 
خۆیان دووربخەنەوە لە تێكدانی سایكۆلۆژیای وەرگر، 
چونكە هەندێك جار ئافرەت ئەوەندە رەش������بین دەكات 
بەئەنجامگەیاندنی  دەرگاكان������ی  هەم������وو  بەجۆرێك 
تاوانەكانمان لەرێگەی )خۆكوشتنەوە(پێ ئاشنا دەكات، 
هەروەه������ا كاركردن لەهەموو بوارێكەوە بەش������ێوەیەكی 
گرووپ بەن������دی لەگەڵ ئ������ەوەش كۆمەڵگای ئێمە 
لەداخراوی ب������ەرەو كۆمەڵگایەكی كراوە دەڕوات بۆیە 
ئافرەت بۆتە قوربانی لە هەم������وو گۆڕانكارییەكانی 
ناوخ������ۆ، بەتێپەڕبوون������ی كاتیش ئەو دیاردەو كێش������ە 
كۆمەڵایەتیان������ەی ئەمڕۆ كاڵدەبن������ەوە، چونكە ئەوە 
بەش������ێكە لە س������ومبولەكانی قۆناغی گواستنەوەی 

كۆمەڵایەتی.
بایەخدان بە هونەر بۆ رۆشنبیر كردنەوەی 

كۆمەڵگا
لە رێگای هونەرەوە تاك دەتوانێت لە وردەكاری 
ئ������ەو وڵاتە ی������ان ئەو نش������تیمانە نزی������ك بێتەوەو 

سیستەمی پەروەردە هۆكارە بۆدروست بوونی 
توندوتیژی

مێژووی توندوتیژی بەس������تراوە بە مێژووی مرۆڤەوە، 
توندوتی������ژی لە ن������او هەم������وو كۆمەڵگای������ەك هەیە لەو 
بارەی������ەوە رۆژنامەنووس تامان ش������اكر دەڵێت »ئەگەرچی 
بارودۆخی ئێمە لە كوردستان گۆڕاوە بەهۆی پێشكەوتنی 
تەكنەلۆژیاو كۆمەڵگاوە، بەڵام لەگەڵ ئەوەشدا توندوتیژی 
لەناو خێزانەكانی كۆمەڵ������گای كوردەواریدا هەر بەردەوامە 
ئەم������ەش دەگەڕێتەوە بۆ ئەو پەروەردە ناتەندروس������تەی لە 
سیس������تەمی پەروەردە و قوتابخانەكان������دا هەیە كە بەردەوام 
هەستێكی ش������ەڕانگیزی تێدایە جیا لەوەش تاوەكو ئەمڕۆ 
لە ناو فەرمانگەكان جی������اوازی لە توانای ئافرەت و پیاو 
دەكرێت ئەون������دەی متمانە بە توانای پی������او هەیە ئەوەندە 
متمانە ب������ە توانای ئافرەت نیی������ە«، هەروەها تامان باس 
ل������ەوە دەكات كە كۆمەڵگای ئێمە خۆی لەس������ەر بنەمای 
توندوتیژی دروس������ت بووە بۆنموونە ئەگەر بێتو سەیر بكەن 

تاوەكو ئەمڕۆ سیستەمی سیاسی ئێمە توندوتیژە.
تامان دەڵێت« لەگەڵ ئەوەش������دا ئێمە هەر لەس������ەرەتاوە 
كەلتوورێك������ی لەو جۆرەمان هەب������ووە، زۆر جار دەبینین لە 
هەندێك بوار ئەو توندوتیژیە جوان كراوە، بۆنموونە دەكرێتە 
گۆرانی یان دراما یا لە ڕاگەیاندنەكان زۆر بە س������ادەیی 
ئافرەتێكی لەش������فرۆش تاوانبار دەكەن، بەڵام لە بیر دەكەن 
پیاوەك������ە تاوانبار بك������ەن كەچی پیاوەك������ەش كڕیارە بۆیە 
پێویستمان بە گۆڕینی سیستەمی پەروەردەو چاككردنەوەی 
هەڵس������وكەوتی مامۆستاكان و رۆش������نبیر كردنەوەیان هەیە 

تاوەكو بتوانین كومەڵگایەكی رۆشنبیر بونیاد بنێن.

لە ناوچەی پیشەس������ازی باش������وور كۆمپانیایەك������ی بازرگانی 
ئۆتۆمبی������ل ئاگری تێ بەربوو و ل������ە ئەنجامدا زیانی ماددی بە 

كۆمپانیاكە كەوت وسێ ئۆتۆمبیل ئاگری تێبەربوو.
 دوای ئەوەی كۆمپانیایەكی بازرگانی ئۆتۆمبیل ئاگری تێ 
بەرب������وو، كارمەندێكی ئەو كۆمپانیایە س������كاڵا لە كۆمپانیایەكی 
تورك������ی دەكات و بە كردنەوەی ئ������ەم ئاگرە تاوانباری دەكات، لەم 
بارەیەوە بەڕێوەبەرایەتی پۆلیس������ی هەولێر پێ������ی راگەیاندنی كە 
رۆژی 5/16 بنكەی پۆلیس������ی شادی ئاگادار كراوەتەوە لەلایەن 
هەواڵدەرێ������ك بەن������اوی )ڕ.ز.ق( كە كارمەن������دی كۆمپانیایەكی 
ئۆتۆمبیلە لەپیشەس������ازی باشووری شاری هەولێر و سكاڵایەكی 
تۆماركرد دژی كۆمپانیایەكی توركی كە كاری دارتاش������ی دەكا 
گوای������ە ئاگریان كردۆتەوە و لە ئەنجام������دا ئەم ئاگرە بۆتە هۆی 

سووتانی سێ ئوتۆمبێلی كۆمپانیایەكی تر.
 بەڕێ������ز دادوەری لێكۆڵین������ەوەش لەلای������ەن خۆی������ەوە بڕیاری 
وەرگرتنی وتەی خاوەنی كۆمپانیایەكەی داو بۆ ئەوەی هۆكاری 
ڕاستەقینەی ئاگركەوتنەوەكە دیاری بكرێت و حوكمی خۆی لەو 

بارەیەوە بدات.

كۆمپانیایەكی توركی بە ئاگر 
كردنەوە تاوانبار دەكرێت

ئافرەتێك لەبەر 
نەبوونی شوێنی 

نیشتەجێ بوون رووی 
لە شاری هەولێر كرد

ڕۆژی 5/15 بنك������ەی پۆلیس������ی 
ئازادی ئاگادار كراوەتەوە كە ئافرەتێك 
ب������ە ن������اوی )س.ص.ع( لە ش������اری 
بەڕێوەبەرایەتی  هەڵات������ووە،  بەغ������دا 
بەدواداچوون������ی توندوتی������ژی دژ بە 
ئاگادار  ناوب������راوی  بنكەی  ئافرەتان 
لەبەر  ئ������ەم ئافرەتە  كردۆتەوە گوایە 
نەبوونی ش������وێنی حەوان������ەوە ڕووی 
لە ش������اری هەولێر ك������ردووە، بنكەی 
لێكۆڵینەوەی  دۆس������یەی  ناوبراویش 
ب������ۆ كردۆتەوەو رەوانەی س������ەنتەری 
داڵدەدانی ئافرەتانی كردووە ئەوەش بۆ 

پاراستنی سەلامەتی ئەو ئافرەتە..

گەنجێك بە خنكاندن كۆتایی بە 
ژیانی خۆی دەهێنێت

لە ناو جەرگەی ش������اری هەولێر تەرمی گەنجێ������ك دۆزرایەوە و دواتر 
دەركەوت ئەم گەنجە خۆی خنكاندووە.

نەقیب كاروان بەڕێوەبەری راگەیاندنی پۆلیسی هەولێر پێی راگەیاندین 
رۆژی 2011/5/14 لەنێو گەراجی ئاشتی نزیك بازاڕی ئاشتی لە شاری 
هەولێر تەرمی كەس������ێك بەناوی )عەباس س������اڵح فەرەج( كە لەدایكبووی 
ساڵی 1984 دۆزرایەوە كە بە گوریسێك خۆی خنكاند بوو، نەقیب كاروان 
رایگەیاند ئەم كەس������ە دیارە كاری )حەمباڵ������ی( دەكات. كاتێك تەرمەكە 
لێكرایەوە دەست بەس������ەر مۆبایلەكەو ناس������نامەكەی گیرا و تەرمەكەی 
ڕەوانەی نەخۆش������خانەی ڕزگاری كرا. دوات������ر پێوەندی بە براكەی كراوە 
بەناوی )مونیر س������اڵح فەرەج( و براكەی ئەوەی ئاشكرا كرد كە عەباس 
ماوەیەك������ی زۆرە ئەم كارە دەكات و ماوەیەك بەر لە ئێس������تا خێزاندار بوو 
و منداڵێكیان هەی������ە، بەڵام لەگەڵ هاوس������ەرەكەی نەگونجان بۆیە لێك 
جیابوونەوە و ئێس������تاش منداڵەكە لەماڵی دایكمە، بەپێی وتەكانی دواتر 
عەب������اس ژنێكی تری هێناوەو چەند جارێكیش ئەو برایەی ویس������تویەتی 
خۆی بكوژێت، بەڵام ئەو نەیهێش������تووە، دواتر تووشی نەخۆشی دەروونی 
بووەو چارس������ەری بۆ ك������راوە، لە كۆتاییدا مونی������ر رایگەیاند كە براكەی 

سەرەڕای كاری حەمباڵی خانوویەكی هەیە و بە كرێی داوە.

هەڵە بەكارهێنانی غاز
كارەساتێكی لێكەوتەوە

پۆلیس������ی  بنك������ەی   2011/5/9 رۆژی 
هەریر لەلایەن نەخۆش������خانەی هەریری گشتی 
ئاگاداركرانەوە بە رووداوی سووتانی ئافرەتێك 
بەناوی )ا.س.ت( لەدایك بووی ساڵی 1997 و 

دوای ئەوەی گەیشتنە شوێنی ڕووداو دەركەوت 
ئەم كچە لە كاتی گەرم كردنەوەی خواردن 

بە غاز ئاگری كردۆتەوە و لە ئەنجامدا 
ئاگر لە جەس������تەی بەرب������ووەو دواتر 

تەندروستی  باری  خراپی  لەبەر 
نەخۆش������خانەی  رەوان������ەی 
ئێمرجێنس������ی هەولێ������ر ك������راوە، 

بەڵام لەبەر س������ەختی برینەكانی گیانی 
لەدەستدا.

لە رووداوێكی هاتوچۆدا دوو كەس 
گیانیان لە دەستدا

لە ئەنجامی تەقینەوەی تایەی ئۆتۆمبێلێكی بار هەڵگر لە سایتی 
خۆی لادەدا و بەر ئۆتۆمبێلێكی دیكەی بار هەڵگر دەكەوێت و دەبێتە 

هۆی گیان لە دەستدانی هەردوو شوفێرەكە.
رۆژی 2011/5/16 بنكەی پۆلیس������ی قوشتەپە ئاگادار كراوە لە 
ڕووداوێكی هاتوچۆدا لەس������ەر رێگای س������ەرەكی هەولێر- كەركوك، 
بنك������ەی ناوبراو رایگەیاند ئۆتۆمبێلێكی ئەكترۆز كە ش������وفێرەكەی 
)مەهدی محەمەدمستەفا( بوو كاشی هەڵگرتبوو بەهۆی تەقینەوەی 
تایەیەكی ئۆتۆمبیلەكە لە سایدی خۆی دەرچووە بۆ سایدەكەی تر و 
ل������ە ئەنجامدا بەر ئۆتۆمبێلێكی دیكەی لۆری لە جۆری مان فلات 
كەوت������ووە و لە ئەنجامی ئەم رووداوە هەردوو ش������وفێرەكە گیانیان لە 

دەستدا و ئێستاش لێكۆڵینەوە لەم رووداوە بەردەوامە. 

دوای ئ������ەوەی فەرمانبەرێكی بڕێك پارە دەدات بە كەس������ێك بۆ وەرگرتنی 
زەمالەی خوێندن لە مالیزیا دەركەوت فەرمانبەرەكە فریو دراوە و ئەم مەسەلەیە 

بوونی نییە.
بەپێی راگەیاندنی پۆلیس������ی هەولێر لە بنكەی پۆلیسی خانەقا دادخوازێك 
كە فەرمانبەرە سكاڵای تۆمار كردووە دژی كەسێك بە ناوی )م.م.ح(، چونكە 
بڕی 800دۆلاری لێ وەرگرتووە بەمەبەس������تی ئ������ەوەی زەمالەی خوێندنی لە 
وڵات������ی مالیزیا بۆ دابین بكات، بەڵام دوای ئەوەی كە قبوڵەكەی بۆهێناوەتەوە 

دەركەوتووە كە ساختەیە و باوەڕپێنەكراو بووە لەكوردستان.
دیارە ئەم حاڵەتە بۆتە باوە لەكوردستان و كەسانێك هەڵدەستن بە ئەنجامدانی 

كاری ساختە و فریودانی خەڵك.

بە زەمالەی ساختە
 فەرمانبەرێك فریو دەدرێت

 بڕی مارەیی، هەناسەیەك بۆ ژیان

وبوونەوەی گلەییەكان
یان رووبەڕو

»متمانە و خۆشەویستی بڕی مارەیی دیاریی 

دەكەن«

نزیك������ەی 7 مانگە دەس������تگیرانی ئاراس-ی 

خۆشەویس������تمم تائێستا باس������ی مارەیی لە زمانی 

ەرەوە بەڵكو پێم وتبوو كە خۆت 
منەوە نەهاتۆت������ە د

ئازادب������ە ئەو كات������ەی گرێبەندی هاوس������ەرایەتی 

دەكەی������ن لە دادگا چەند دادەنێین من كێش������ەیەكم 

نییە بۆیە 16 مس������قاڵی عەیارە 21ی پێش������ەكی 

داناو 19 مسقاڵیش پاشەكی ئەمە وتەی ناز خالید 

رەئوفی تەمەن 26 س������اڵ بوو، وتیش������ی من پێش 

ئەوەی ئاراس بناس������م بۆچوونم وابوو كە بڕی 25 

مس������قاڵ ئاڵتوون بكەن ب������ەڵام دوای ئەوەی تەواو 

خۆشەویستی و متمانەی خۆی خستە دڵمەوە ئیتر 

ح������ەزم نەكرد بۆ جارێكیش چییە باس������ی مارەیی 
لەگەڵدا بكەم.

»توانای ماددی كوڕ«

لێتناشارمەوە كە 30 مسقاڵی پێشەكی و 200 

ەكیم بە هاوسەرەكەم كردووە 
لیرەی رەش������ادی پاش������

لەبەرئەوەی هاوس������ەرەكەم توانای ماددی باشە و 

خۆشی رەزامەندی تەواوی هەبووە لەسەری، ئەمە 

وتەی كۆچەر لەتیف ئەحمەد بوو كە ماوەی ساڵێكە 

ژیانی هاوس������ەرایەتی پێكهێناوەو ئەم بڕە زۆرەش 

نەبۆتە كێش������ەیەك بۆئێمە، هەروەها بۆچوونیش������ی 

كو دەتوان������ن بیر لە مارەییەكی 
واب������وو كە كچان تا

زۆر نەكەنەوە بۆ ئەو كوڕانەی كە توانای ماددییان 

كەم������ە لەبەرئەوەی دەكەونە بەر لۆمەی خەڵكی و 

كێشەی دەروونی بۆ كچ دروست دەكەن و لەدواجاردا 

كێش������ە بۆ خانەوادەكەش دروست دەبێت كە من بەم 

حاڵەشەوە تووشی ئەو جۆرە لۆمانە بووم.

»عورف رێگەی مارەیی دیاریدەكات«

ە ش������وێنێكەوە بۆ ش������وێنێكی تر 
بڕی مارەیی ل

دەگۆڕێت بەپێی عورف و دابونەرێتی هەریەكەیان 

بۆنموونە لە ش������اری سلێمانی كچان داوای كەمتر 

دەك������ەن لەچ������او كچانی ش������ارەكانی ت������ری وەكو 

هەولێر و دهۆك كە یەكێ������ك لەهۆكارەكان لەوانەیە 

پێوەندی بەوەوە هەبێت كە خەڵكی دوو ش������ارەكەی 

تر بەش������ێوەیەكی گش������تی توانای ماددییان زۆر 

باش������ە ئەمە وتەی كچە توێژەرێكی كۆمەڵایەتی 

�امان كەریم كە 3 ساڵە ژیانی 
بوو بەناوی لارا س�����

هاوس������ەرایەتی پێكەوەناوە، وتیشی من تەنها 14 

مس������قاڵی پێشەكی و 19ی پاش������ەكیم پێكردووە و 

رزداربووین بازن������ەكان كە 5 
تەنان������ەت كەمێ������ك قە

ون فرۆش������تمنەوە بۆ دانەوەی قەرزەكان 
مسقاڵ بو

چونكە لای من بەختەوەری و پێكەوەژیان گرنگترە 
لە ئاڵتوونی زۆر.

»ئەو كاتەی بنەماڵە دەستدەخاتە ناو 

بەهاوسەربوونەوە«

م������ن وەك������و خۆم بۆچوون������م وابوو ك������ە لە 18 

ر بە هاوس������ەرەكەم نەكەم بەڵام دایكم 
مسقاڵ زیات

و یەكێك لە خوش������كەكانم بۆچوونی������ان گۆڕیم و 

وایان لێكردم كە پێداگربم لەس������ەر 25 مس������قاڵی 

بڕەیەش������م بۆك������را ئەمە وتەی 
عەی������ارە 21 و ئەو 

خەرمان عەل������ی تۆفیقی خوێن������دكاری زانكۆبوو 

كە ئێس������تاش ئەڵقەی دەستگیرانداری لەدەستدایە، 

باوەڕیش������ی وابوو هەركاتێك كچ بیری لە ئاڵتوونی 

زۆر ك������ردەوە با بۆئەوەبێت دوایی لەخزمەتی ژیانی 

هاوسەرایەتیەكەیدا بەكاری بێنێتەوە نەك بۆئەوەبێت 

بڵێ������ن ئەوەن������دە ئاڵتوون������ی بۆك������راوە لەبەرئەوەی 

بەرپرس������یارێتی ژیان لە ئەس������تۆی كوڕانیش������دا 
قورسە.

»قەناعەتی كوڕ و كچ بۆ ڕێكەوتن«

ئەو كچ و كوڕانەی كە دایك و باوكیان رێوشوێنی 

پێكەوەنانی خێزانییان بۆ دیاری دەكەن ئەوا وادەكات 

كە كچ یان كوڕ بەس������ەربەخۆیی و ئازادی خۆی 

بڕیار لەس������ەر مارەیی و ماڵداری نەدات هەربۆیە 

وڕ خۆیان بڕیار لەسەر مارەیی بدەن 
ئەگەر كچ و ك

ئەوا بڕەكەی هەرچەندێك بێت دەبێتە خزمەت نەك 

كێشە لەبەرئەوەی ئەو شتەی لەرێگەی قەناعەتەوە 

دروستدەبێت سەركەوتن بەدەست دێنێت ئەمە وتەی 

سۆزان محەمەد عارف بوو.

رەگوڕیشەی خۆی  كۆمەڵگە  بەهۆیەوە  كۆمەڵگەو  بنەڕەتیەكانی  كایە  لە  كێكە 
یە خێزان 

پێ دادەكوتێت و بەرەو نەشونماكردنی كەلتوور و شارستانییەت و پێكەوەژیانی كۆمەڵگەكان 

ئاڕاستە وەردەگرێت، بێگومان پێكەوەنانی ژیانی هاوسەرایەتیش وەكو زۆربەی لایەنەكانی 

تری ژیان پێویستی بەهەندێك رێوشوێنی تایبەتی خۆیەتی بۆئەوەی بەشێوەیەكی تەندروست 

تایبەتیەشدا  رێوشوێنە  ەم 
ئ لەناو  لێوە،  بەئاسوودەیی  ژیانی  خۆری  هەڵهاتنی  ڕێكوپێك  و 

مارەیی دەبێتە جێگەی سەرنجی هەریەك لەوكچ و كوڕانەی كە دەیانەوێت ببنە هاوسەری 

هەردوولا، ئەم رێپۆرتاژە بڕی 
یەكتری، تەنانەت جێگەی سەرنجی دایك و باوك و هاوڕێیانی 

مارەیی لای هەندێك هاوسەری تازەی شاری سلێمانی دەخاتەڕوو.

ئافرەتان تاچەند دەتوانن متمانەبەیەكتر بكەن
***

ئاف������رەت بوونەوەرێكی ناس������كە، دەتوانێ 
هەموو ڕاستییەكان بەهاورێ كچەكەی بڵێ، 
لەبارەی ئەو شتانەی كە تایبەت بە ڕووخسارو 
یان هەر شتێكی تایبەتیتر بێت، ئایا ئافرەتان 
تاچەن������د دەتوانن س������یقە ب������ە ئافرەتێكی تر 

بكەن.....؟؟؟
***

بوونی متمانە لەنێوانمان پێوەندی هەیە بە 
بەدەستهێنانی متمانەی بەرامبەرەوە 

سارا ئافرەتێكی خاوەن 2 منداڵە لەم بارەیەوە 
دەڵێت »یەكێك لەخەسڵەتە تایبەتمەندییەكانی 
ئافرەت������ان ئەوەیە كەزۆربەی جار هەوڵ دەدات 
ئ������ەو بابەت و تایبەتمەندییانەی خودی خۆی 
لای كەس������انێك باس بكات كە زۆر متمانەی 
پێیان������ە، لەوانەیە زۆرجار لای خوش������كی یان 
كەس������ێكی نزیكی قس������ەنەكات ب������ەڵام لای 
هاوڕێیەكی كە زۆر جێگەی متمانەیە باسی 
دەكات، چونكە ئەو زیات������ر لێی نزیكەو لێی 
تێ������دەگات، واتە مەرج نییە ئافرەت متمانەی 
بەهەموو هاوڕێكانی یان خوشكەكانی نەبێ، 
ئەمە زیاتر پێوەندی بەبەدەستهێنانی متمانەی 

بەرامبەرەوە هەیە«.

ئافرەت لەنێوانیان متمانە هەیە،نەبوونیشی 
دەگەڕێتەوە بۆ هەڵبژاردنی كەسایەتی

كۆمەڵایەتی  توێژەری  نەجمەدینی  نەرمین 
پێی وای������ە ئافرەت������ان متمانە بەی������ەك دەكەن 
بەڵام نەبوونی متمانە لەس������ەر كەیاسەتییەكان 
دەمێنێتەوە، چونكە ناتوانیت بۆ هەموو كەسێ 
ئەوەی لەناختایە باس������ی بكەی جاری وا هەیە 
ئافرەت نەخوێندەواریش������ە ئەگەر ش������تێكی بۆ 
بدركێنی ئەگەر كەس������ایەتیەكی بەهێزی نەبێ 
نەتوانێ باس������ی نەكات، لێ������رەدا هۆكارەكەی 
ب������ۆ هەڵبژاردنی كەس������ەكان دەگەڕێتەوە واتە 
رەنگ������ە هەڵبژاردنی ئێمە بۆ كەس������ایەتییەكان 
هەڵ������ە بێ������ت ن������ەوەك ئافرەتان ناتوانن س������یقە 
بەئاف������رەت بكەن،دەب������ێ بزانین قس������ە بۆ كێ 
دەكەی������ن جا هاوڕێ بێ یان خوش������كت بێ بۆ 
بەیەكەوە  نموونە »دەبینین كۆمەڵە خوشكێكن 
لەخوشكەكانیان  یەك  تەنیا  كەچی خوشكەكان 
هەڵدەبژێرن بۆ ئەوەی قسەی بۆبكەن و متمانە 
بەئەویتر لەویاندا زیاترە، پیاویش هەیە بەهەمان 
ش������ێوەیە، هۆكاری تریش هەیە لەوانەكچ هەیە 
كەس������ێكی خۆش دەوێ بەهەمان شێوە ئەویش 
هاوڕێك������ەی خۆش دەوێ، یان كچ هەیە خۆی 
س������ەركەوتوو نییە لە ژیانیدا ئەوا هەڵدەس������تێت 

بەباس كردنی نهێنییەكانی هاوڕێیەتییان واتە 
بوونی حەسادەت وەك تۆڵەسەندنەوە وایە«
هاوڕێیەتی كوڕان باشترە لەكچان

پەریسا قادری وەك كچێك وتی»ئێستا دنیا 
وای لێهاتووە كە خوش������ك باوەڕ بەخوشك نەكا 
با زۆر دوور نەڕۆین من ئێستا باوەڕم بەكەس 
نەماوە،چونكە جارێك ڕووداوێكم بەس������ەرهات 
سیقەم زۆر بە هاوڕێیەكی كچ هەبوو بەهۆی 
ئەوەوە تووشی كێشە بووم تەنیا هەڵەكەی من 
لەوەدابوو سیقەم پێی هەبوو ئێستاش من سیقەم 
بە هاوڕێی كچ نەماوە، بەڕای من هاوڕێیەتی 
كوڕان باشترە لە كچان لەوانەشە لەكومەڵگای 
ئێمەدا رێگە بەكچەكانمان نەدرێ یانیش هەر 
نەش������یاوبێت كە كچ هاوڕێ������ی كوڕی هەبێت 
ب������ەڵام من لەگەڵ ئەم بۆچوونەدا نیم چونكە 
زیاتر سیقە لای كوڕ هەیە تا كچ چونكە من 

بەباشی لە مەبەستی كچان دەگەم«.
زۆربەی كچانیش بوونی متمانە پەیوەست 

ناكەن بەڕەگەزەوە
هێدی دەڵێت« متمانە پەیوەس������ت ناكەم بە 
رەگەزەوە بەڵكو پەیوەستە بەخودی كەسەكەوە 
م������ن هاوڕێم لە هەردوو رەگ������ەز هەیەو وەكو 

یەكیش متمانەیان پێ دەكەم«.


